
KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA
(unrevised report)

It-Tnejn, 25 ta’ Mejju, 2009

Stampat fl-Uffiċċju ta' l-Iskrivan

Kamra tad-Deputati

Malta

MINUTI
Il-Minuti tal-Laqgħa Nru. 4 li saret fid-9 ta’ Frar, 2009 ġew konfermati.

THE CHAIRMAN (Onor. Tonio Borg):  Ngħaddu mal-ewwel għall-item li għandna fuq l-aġenda llum.

MOZZJONI DWAR TRASFERIMENT TA’ PROPRJETÀ (NYLON KNITTING LIMITED)

THE CHAIRMAN:  L-Onor. Azzopardi.

ONOR. JASON AZZOPARDI (Segretarju Parlamentari għall-Erarji Pubbliċi u Artijiet):  Għan-nom tal-Ministru tal-Finanzi qegħdin nipproponu din ir-riżoluzzjoni, però ovvjament ir-riżoluzzjoni naħseb hija pjuttost ċara u m’hemmx għalfejn noqgħod nispjega.  Hawnhekk għandna t-trasferiment tad-dirett dominju temporanju li fadal minn 150 sena oriġinarjament mogħtija fl-1963 lil Nylon Knitting Limited marbuta ma’ ċerti kondizzjonijiet, fosthom ukoll il-ħolqien u ż-żamma ta’ ammont ta’ impjiegi.  Però kif anke kkomunikajt lilek, Sur President, illum tard wara nofsinhar u anke lill-Onor. Mangion, li ċempillu l-Ministru Fenech stess, se jkolli nitlob għal proroga għaliex illum wara nofsinhar id-Dipartiment tal-Artijiet infurmana li rrealizzaw li hemm żball f’ċerta miżura anke fil-pjanta li ġiet sottomessa u allura għas-serħan tal-moħħ kemm tagħna kif ukoll tal-membri kollha se nitolbu l-ewwelnett l-indulġenza ta’ dan il-kumitat sabiex jergħu jinġabru d-dokumenti kollha li tqassmu, u konsegwenza ta’ dan nitolbu proroga – biex inkun leali ma’ dan il-Kumitat jien infurmat li hemm skadenza sa meta jiltaqa’ dan il-Kumitat li fil-fatt hija llum – u nikkalkula li we would need a good two weeks biex nerġgħu nersqu quddiem dan il-Kumitat.  Fil-fatt hemm punti legali wkoll minħabba esproprjazzjoni li kienet saret fil-passat u nippreferi li nkun moħħi mistrieħ li kollox huwa kif suppost u up-to-date.
THE CHAIRMAN:  Forsi naqblu li nerġgħu niltaqgħu fis-16 ta’ Ġunju fis-7:30p.m. bl-istess aġenda.

ONOR. CHARLES MANGION:  It-termini tal-kuntratt se jinbidlu?

ONOR. JASON AZZOPARDI:  It-terms tal-kuntratt mhux suppost li se jinbidlu, però biex inkun leali wkoll ma neskludix li ċerti klawsoli  jinbidlu mill-abbozz li ġie ċirkolat.

THE CHAIRMAN:  Aktar ma wieħed jinforma lill-Membri tal-Kumitat kmieni aktar aħjar ħalli wieħed ikun jista’ jistudja d-dokumenti tajjeb.

ONOR. CHARLES MANGION:  Jien nitlob li mill-inqas ġimgħa qabel, jiġifieri clear seven days, ma jiltaqa’ l-Kumitat – speċjalment jekk se jkun hemm tibdil fil-kondizzjonijiet tal-kuntratt – ikollna d-dokumenti kollha finali għaliex l-approvazzjoni li ġiet mill-grupp parlamentari kienet abbażi tal-kuntratt u allura jekk ikun hemm tibdil wieħed ikun irid jerġa’ jressqu quddiem il-grupp.

ONOR. JASON AZZOPARDI:  Ma nsibx diffikultà u għalhekk qegħdin nintrabtu li ta’ l-inqas sebat ijiem qabel id-data tat-Tlieta 16 ta’ Ġunju, ikun iċċirkolat l-abbozz tal-kuntratt il-ġdid.

THE CHAIRMAN:  Tajjeb ħafna.  Mela l-Kumitat huwa aġġornat għas-16 ta’ Ġunju, 2009 fis-7:30p.m.

Fis-7:36p.m. il-Kumitat aġġorna.

